Sisam kor poho a=respa aynu [FIADFHAEBE T3 714 X

Irankarapte.
kani anakne Saitamaken Higasimatuyama kotan wa
k=ek Aso Yosio sekoro ku rehe an.

Tanto ci=aske ani earkinne ku=yairayke na.

Ku=nepkiearpa jidousoudannsho( "2 & #H % FIr )
ora satooyasoudan (HUHAHEK)  ku=ki.

Satooya(H#!) anakne anun kor po a=resu ruwe ne.

Satooyaseido (LIl ) anakne jidoufukusihou

(IRFEE k%) un a=tuskote ne ruwe ne.

Aynu orusipe ku=nu korka a=nu wa aynu
poronno sisam poho respa hawas nankor.

Na wa un ku=nu rusuy kusu Tokyo or ta aynu
bunkakoryucenter orun k=arpa an.

A=ecanupkor pe hunara kusu aynubunkakoryu
center un k=ek hine kampisos hunarapa neayne
tan kampisos onnayta [T 7% > & 7 F | "Ekasi tura
huci” ku=pa p ne.

Tan
Nakagawa Hirosi sensei (H1)I[ #3524 ) Kaizawa

Iwako huci kor hawasi kokanu wa nuye ne ruwe

kampisos  anakne  aynugokenkyusha

ne.

Iwakohuci isoytak kusu a=kor anuhu an aonaha
an sisam ne akusu korka kani ka iwanpa pakno aynu
kotan ta itura ek hine orano aynu aonaha aunuhu
a=resu kusu ne a p.

A=kor aynu hapo Umonkatan sekor a=ye korka

po sak kur ne kusu earkinne poho kor rusuy pe ne a.

Umonkatan earkinne i= n u n uke p ne ruwe ne.

A=kor hapo nep ne yakka easkay korka kemeiki

easkay kusu pirka amip i=mire ruwe ne.

Hapo kor onaha anakne niptani ta kotan korkur
an=an nekusu kotan noski ta mosir pak cise an hine.
Usa sintoko ne ya patci ne ya inep ikir asiknep ikir

an=an ruwe ne.

Kani ka wan pa pakno a=resu hapo onne wa isam
orowano hapo kor unuhu tekatte i=resu ruwe ne.
Tekatte anakne Kayanosigeru karku kor sucihi ne
ruwe ne.

Tekatte anakne menoko yukar hene kamuy yukar
hene uwepeker ka eop nekusu an.

Orowano tekatte onne pe ne kusu sine huci tura
san=an korka huci kor poho utar kesto an kor

i=koyki kusu ne na.

Oraun kani ka arikiki menoko pe ne kusu
i=otuwasi akusu yuubinkyoku pasutekpe ka
soataytak ka i=nisuk pe ne a p.

Kaeka ka tomatese ka attus ka i=epakasnu pe ne a
p korka gakko orun somo arpa kusu a=eyayasisikar

kusu ne na.

Attus ka a=easkay an kusu keraypo icen poronno
a=uk hine ruwe ne.

Sinepesan ikasma wan pa hokuhu ukor wa ren
tkasma waniw po kor ne korka a=kor hokuhu somo
i=nunuke ne a p.

Orowano nieniste patek ki p ne ruwe ne.

Rapokketa kankoci(#1¢Hb)or ta nepki=an kusu
“Eani somo sino aynu. E=kor nanuhu ka somo
aynu. Sinerep ne ya.” Sekor i=ye wa a=yayomap
ruwe ne.

Irawketupa=an kusu arikiki no oraun yaysama
a=ki nukaryar wa kanko utar ka iyokunnure an.
Hi korka a=utarihi utar kani peka sisam sekor ye

wa i=epitteka pe ne wa.

Kani anakne sisam kotan ta koapamaka=an ruwe
ne korka aynu hapo i=resu kusu hapo earkinne
i=nunuke kusu pirka aynu sampe a=kor wa kani ka

sino aynu sekor a=ramu a p.

Aynu utar pakno kewtun pirka p oar isam sekor
iwakohuci hawe an.
Yaykosankep somo kor a p korka anun kor po

sisam kor po a=resu aynu wa inne oka.

Sisam utar anakne aynu utar kokantama=an kusu
toy kouk kim kouk hine nispa ne kusu sisam utar
niknekamuy sekor yainu=an.

Neyun a=ye yakka wenkatcamkor pe anakne

owenusi kamuy koypak pe ne wa.

Kaizawaiwako huci itak kampisos rehe
[FAIX 7 4 X | “kani anakne aynu”
ku=kampinukar kusu aynu utar poho utar peka

a=eyam earkinne pase ne ruwe ne.

Po utar hawas kor i=resu hapo orano i=resu mici
iyairayke korka sino uirwakne utar neya sino
onautari ka unukar rusuy kusu satogo(H¥) tura

uneno an sekor ku=yaynu.

Tane anakne poronno a=eyampe hawasi k=eramuan.

Ku=kor hawasi k=okere siri an.

Iyairaykere.

Sui unukar an ro.

